
Юр ат нӑ  ҫӗр шы в ӑ м  

 

Ҫӗрӗм-шывӑм, Тӑван ҫӗрӗм-шывӑм,  

Чӗререн юрататпӑр сана. 

Ӗмӗр-ӗмӗр пул эс паттӑр, сывӑ,– 

Мӗнле лайӑх хальхи самана! 

 

Ҫӗрӗм-шывӑм, кал-кал эс утатӑн,  

Ҫул тытатӑн малтан малалла.  

Ҫурхи ҫут хӗвел пек ялкӑшатӑн,–  

Мӗнпур халӑх пӗрле санпала. 

 

Ҫӗрӗм-шывӑм, мӗн-мӗн эс курмарӑн:  

Вутра ҫунтӑн тӑшман тапӑнсан... 

Ҫирӗп тӑтӑн, юта парӑнмарӑн  

Ильич уҫнӑ ҫулпа утнӑран. 

 

Йӑлтӑр-йӑлтӑр ҫиҫет ирхи сывлӑм  

Тӳпере мир хӗвелӗ пуртан.  

Ҫӗрӗм-шывӑм, Тӑван ҫӗрӗм-шывӑм,  

Ҫулсерен эс ҫӗклен, вӑйлӑлан! 

